«Союз-2» ракетоноситель лэдзан кадколаст кежлӧ Коми Республикаын вӧчӧма ставсӧ, медым олысьясӧс видзны лёк суӧмысь 

Та йылысь Коми Республикаса Юралысьлысь могъяс недыр олӧмӧ пӧртысь Сергей Гапликовлы висьталіс Коми Республикаса вӧр-ва озырлун да гӧгӧртас видзан министрлысь могъяс олӧмӧ пӧртысь Роман Полшведкин. Архангельск обласьтса «Плесецк» космодромысь ракетоноситель кӧсйӧны лэдзны ода-кора тӧлысь 29 лунӧ. Ракета кутас лэбны Коми Республика весьтті, ракетаысь торъялан юкӧнъясыс вермасны усьны Удора, Княжпогост да Кӧрткерӧс районъясӧ.   

Кыдзи юӧртіс Роман Полшведкин, став куимнан муниципалитетас дасьӧсь примитны лэдзан ракеталысь торъялан юкӧнъяссӧ, космическӧй ёг усян участокъяссӧ шуисны недыр кад вылӧ опаснӧйясӧн. Коми Республикаса вӧр-ва озырлун да гӧгӧртас видзан министерство нуӧдіс гражданалы лёк суӧмысь видзчысян мероприятиеяс. Юӧртӧма вылынджык индӧм районъяслӧн меставывса асвеськӧдлан органъяслы, а сідзжӧ олӧмӧ пӧртысь власьт федеральнӧй да республиканскӧй органъяслы. Сыысь кындзи, ӧлӧдӧма промышленнӧй предприятиеясӧс, кодъяс уджалӧны тайӧ муниципалитетъясын. Местнӧй олысьясӧс тӧдмӧдӧма юӧр сетан средствояс пыр, а сідзжӧ районса администрацияяслӧн официальнӧй сайтъяс пыр. 

Ракета лэдзтӧдз Коми Республикаса вӧр-ва озырлун да гӧгӧртас видзан министерствоса специалистъяс профилактика могысь лэбалӧмӧн кытшовтасны ракеталӧн торъялан юкӧнъяс усян «Вашка» да «Железнодорожный» условнӧй нимъяса зонаяс весьтті. Мӧдысьсӧ кутасны лэбавны ракета лэдзӧм бӧрын. Корсьысян уджъяссӧ нуӧдӧны «Союз-2»-лысь фрагментъяссӧ аддзӧм да мӧдлаӧ вуджӧдӧм могысь.  

***Мероприятиесӧ нуӧдӧны «Коми Республика мутасын ракеталӧн торъялысь юкӧнъяс усян районъясӧн эпизодическӧя вӧдитчан пӧрадок да условиеяс йылысь» сёрнитчӧм збыльмӧдӧм серти, кутшӧмӧс вӧлі кырымалӧма 2004 вося урасьӧм тӧлысь 9 лунӧ Коми Республикаса Веськӧдлан котыр да Россия Федерацияса оборона министерство костын. Казьтыштам, «Плесецк» космодромсянь лэдзӧм «Союз-2» ракетоносительлӧн юкӧнъяс медбӧръяысь усьлісны республикаса мутасӧ тавося урасьӧм тӧлысь 7 лунӧ ракета лэдзӧм бӧрын. 
В Республике Коми обеспечена безопасность жителей в период запуска ракетоносителя «Союз-2»

Об этом врио Главы Республики Коми Сергею Гапликову доложил и.о. министра природных ресурсов и охраны окружающей среды региона Роман Полшведкин. Предварительная дата запуска ракетоносителя с космодрома «Плесецк» Архангельской области назначена на 29 мая. Траектория полета ракеты проходит над Республикой Коми, в зоне падения отделяющихся частей окажутся территории Удорского, Княжпогостского и Корткеросского районов.

Как сообщил Роман Полшведкин, во всех трех муниципалитетах готовы к приему ступеней запускаемой ракеты, участки падения космического мусора уже объявлены временно опасными. Минприроды Республики Коми провело мероприятия по обеспечению безопасности граждан, в том числе по организации оповещения населения. Проинформированы органы местного самоуправления указанных выше районов, а также республиканские и федеральные органы исполнительной власти. Кроме того, предупреждены промышленные предприятия, которые ведут работу в этих муниципалитетах. Местное население оповещается через средства массовой информации, а также официальные сайты районных администраций. 

До запуска ракеты специалисты Минприроды Республики Коми примут участие в профилактическом облете зон падения отделяющихся частей ракет под условными названиями «Вашка» и «Железнодорожный». Следующий комиссионный облет состоится после старта ракеты. Поисковые работы проводятся для обнаружения и эвакуации фрагментов «Союз-2». 
***Мероприятия проводятся в рамках реализации договора «О порядке и условиях эпизодического использования районов падения отделяющихся частей ракет на территории Республики Коми», заключенного 9 февраля 2004 года между Правительством Республики Коми и Министерством обороны Российской Федерации. Напомним, последний раз фрагменты ракетоносителя «Союз-2», запущенного с космодрома «Плесецк», падали на территорию республики после старта 7 февраля нынешнего года. 
